
AUGLÝSING 

um blöndun undanrennudufts í brauð og aðrar brauðgerðarvörur. 

Samkvæmt heimild í lögum nr. 22 13. janúar 1938 og ákvæðum í reglugerð 
frá 25. maí 1949, um blöndun undantennudufts í brauð og aðrar brauðgerðarvörur, 
er frá 1. júní 1949 skylt að blanda íslenzku undanrennudufti í öll brauð, sem 
bökuð eru eingöngu eða aðallega úr hveiti, svo sem heilheitibrauð, franskbrauð, 
kringlur, skonrok og tvíbökur. 

Sömuleiðis í kökutegundirnar: jólakaka, sódakaka, vínarbrauð og aðrar þær 
kökutegundir sem bakaðar eru úr vínarbrauðsdeigi, enn fremur í allar tegundir 

af kexi. 
Magn af þurrmjólkurdufti, sem blandað er í brauð, kökur og kex, skal nema 

að minnsta kosti 6% af þurrefni þessara brauðgerðarvara. 

Í allt hrökkbrauð, sem bakað er úr rúgi, hveiti eða höfrum, og annað brauð, 
sem bakað er með svipuðum hætti, skal blanda svo miklu af íslenzku undan- 

rennudufti, að í þurrefni brauðsins séu að minnsta kosti 10% af undanrennu- 

dufti. 

Landbúnaðarráðuneytið, 30. maí 1949. 

Bjarni Ásgeirsson. 
Árni G. Eylands. 

REGLUGERÐ 

um breyting á reglugerð nr. 129 21. desember 1944, um útvarpsrekstur ríkisins. 

1. gr. 
32. gr. reglugerðarinnar orðist þannig: 
Heimilt er útvarpsstjóra, hvenær sem er eftir 1. maí að gera ráðstafanir til þess 

að láta taka úr notkun og setja undir innsigli ríkisútvarpsins viðtæki þeirra út- 
varpsnotenda, sem ekki hafa greitt afnotagjöld sin fyrir þann tíma. Er þá útvarps- 
notanda óheimilt að rjúfa innsiglið og taka viðtækið eða önnur viðtæki í notkun, 
nema leyfi ríkisútvarpsins eða umboðsmanns þess komi til. 

Mönnum þeim, sem eru í þjónustu ríkisútvarpsins þessara erinda, skal heimilt 
að fara tálmunarlaust um lönd manna og hús, enda fari þeir ekki um híbýli manna 
á helgum dögum og ekki fyrir kl. 8 að morgni né eftir kl. 10 að kvöldi virka daga. 

2. gr. 
33. gr. reglugerðarinnar orðist þannig: 
Nú er afnotagjald af útvarpi ekki greitt innan mánaðar frá því er það fellur í 

gjalddaga, og getur þá útvarpsstjóri snúið sér til innheimtumanna ríkissjóðs með 
beiðni um, að gjaldið verði tekið lögtaki samkv. lögum. 

3. gr. 
34. gr. reglugerðarinnar orðist þannig: 
Þegar útvarpsstjóra þykir ástæða til, gefur hann út fyrirmæli til póstmeistara, 

póstafgreiðslumanna og annarra innheimtumanna ríkisútvarpsins um að þeim sé

heimilt að taka úr notkun og setja undir innsigli ríkisútvarpsins viðtæki þeirra manna, 

sem ekki greiða afnotagjöld sín á tilskildum tíma, sbr. 32. gr. 
Samtímis þeim fyrirmælum birtir útvarpsstjóri í útvarpi og blöðum auglýs- 

ingu um þessar ráðstafanir, og er innheimtumönnum heimilt að láta þær koma til 
framkvæmda að 8 dögum liðnum frá birtingu auglýsingarinnar. 

Til þess að standast kostnað, sem því er samfara að innsigla viðtæki, skal eig- 
andi tækisins greiða sérstakt gjald, er ákveðst 10% af afnotagjaldi á hverjum tíma. 

4. gr. 
35. gr. reglugerðarinnar orðist þannig: 
Nú greiðir útvarpsnotandi gjald sitt, eftir að viðtæki hans hefur verið innsiglað, 

og skal þá, svo fljótt sem við verður komið, taka viðtækið undan innsigli og setja 
það aftur í notkun, enda hafi tækiseigandi þá greitt hið áskilda innsiglunargjald. 

Nú falla niður útvarpsnot vegna innsiglunar viðtækis af framangreindum ástæð- 
um, og er þá útvarpsnotandi eigi að síður gjaldskyldur þann tíma, sem tæki hans 

hefur verið undir innsigli vegna vanskila frá hans hendi. 
Rjúfi útvarpsnotandi innsigli ríkisútvarpsins, varðar það refsingu samkv. refsi- 

ákvæðum laga um útvarpsrekstur ríkisins, nr. 68 28. desember 1934, nema þyngri 
refsing liggi við samkvæmt öðrum lögum. 

Reglugerð þessi, sem sett er samkvæmt lögum nr. 68/1934, um útvarpsrekstur 
ríkisins, sbr. lög nr. 64/ 1939 og lög nr. 25/1943, um breyting á þeim lögum, öðlast 
þegar gildi. 

Menntamálaráðuneytið, 2. september 1949. 

F. h.r. 

Birgir Thorlacius. 

REGLUR 

um laun skipaskoðunarmanna ríkisins. 

Samkvæmt 64. gr. laga nr. 68 5. júní 1947, um eftirlit með skipum, eru hér með 
settar eftirfarandi reglur um laun fyrir skoðun á skipum, sem framkvæmd er af 
hinum lögskipuðu skipaskoðunarmönnum, sem ekki taka föst laun úr ríkissjóði. 

1. gr. 
Fyrir skoðun á skipi eða opnum bát greiðir lögreglustjóri f. h. ríkissjóðs laun 

svo sem hér segir til skipaskoðunarmanna, er hann hefur fengið vottorð um, að 

skoðunin hafi farið fram: 

A. Fyrir opinn bát án vélar .........0.0.020 0... 0 nn ne nnnnn kr. 4.00 

B. Fyrir opinn bát með vél ........02200000n 00 nnneð nn — 6.00 

C. Skip með þilfari, sem ganga fyrir vélafli: 
Á rúmlest Minnsta gjald 

kr. kr. 

Minni en 15 rúmlestir .........000000. 00... 20.00 

15— 30 rúmlestir ..........00000. nr 1.20 25.00 

30— 50 III 1.00 36.00 
50— 100 — rs 0.80 50.00 

